
 
Član 4 

Prilikom klasifikacije hemikalija i određenog proizvoda uzimaju se u obzir podaci o svim 
opasnim svojstvima hemikalija iz člana 3 ovog pravilnika. 
 
Prilikom klasifikacije hemikalija i određenog proizvoda koriste se podaci: 

1) dobijeni primjenom propisanih metoda ispitivanja opasnih svojstava hemikalija i 
određenog proizvoda; 

2) o procjeni opasnosti smješe dobijeni primjenom metoda izračunavanja datih u  
Prilogu 2, 3 i 4 koji su sastavni dio ovog pravilnika; 

3) dobijeni na osnovu dostupnih rezultata prethodnih ispitivanja; 
4) o transportu opasnog tereta u skladu sa međunarodnim propisima;  
5) iz stručne literature;  
6) dobijeni iz praktičnog iskustva i dr. 

 
Ako se u postupku klasifikacije hemikalija i određenog proizvoda koriste podaci 

dobijeni primjenom drugih načina ispitivanja, validnost tih podataka procjenjuje se 
upoređivanjem sa podacima dobijenim na osnovu ispitivanja u skladu sa propisanim 
metodama. 

Izuzetno od st. 1 i 2 ovog člana za određivanje svojstava sredstava za zaštitu bilja 
mogu se koristiti i druge međunarodno priznate metode koje su u skladu sa propisima 
kojima se uređuju sredstva za zaštitu bilja. 

 
Član 5 

Ukoliko se prilikom klasifikacije hemikalija i određenog proizvoda identifikuju 
nečistoće, aditivi ili pojedini sastojci koji se klasifikuju kao opasni na osnovu efekata po 
život i zdravlje ljudi ili životnu sredinu iz Priloga 1(Dio 2, 3 i 4) ovog pravilnika, u obzir se 
uzimaju ti sastojci ako su njihove koncentracije jednake ili veće od graničnih 
koncentracija datih u Tabeli 1. 
 

Tabela 1. Granične koncentracije 

Opasna svojstva supstanci Hemikalije u gasovitom stanju 
(zapreminski %) 

Hemikalije u tečnom ili 
čvrstom stanju 
(maseni %) 

Vrlo otrovno ≥ 0,02 ≥ 0,1 
Otrovno ≥ 0,02 ≥ 0,1 
Karcinogeno, kategorija 1 ili 2 ≥ 0,02 ≥ 0,1 
Mutageno, kategorija 1 ili 2 ≥ 0,02 ≥ 0,1 
Reproduktivno toksično, kategorija 1 ili 2  ≥ 0,02 ≥ 0,1 
Štetno za zdravlje ≥ 0,2 ≥ 1 
Nagrizajuće  ≥ 0,02 ≥ 1 
Nadražujuće ≥ 0,2 ≥ 1 
Dovodi do preosjetljivosti ≥ 0,2 ≥ 1 
Karcinogeno, grupa 3 ≥ 0,2 ≥ 1 
Mutageno, grupa 3  ≥ 0,2 ≥ 1 
Reproduktivno toksično, grupa 3  ≥ 0,2 ≥ 1 
Opasno po životnu sredinu, N  ≥ 0,1 
Opasno po životnu sredinu (ozonski omotač) ≥ 0,1 ≥ 0,1 
Opasno po životnu sredinu  ≥ 1 

